
Idi aragotordada oojai
ismaacada ooji Paavora

avaavoitudadami Coriintoara
oidacami

1 Aana arPaavora dai Suusi Cristo acovai
gifivusaitu ansaida arootosadacana. Poduucai ipali

Diuusi cascada. Aana aamadu garadufii Timoteo
gamviaatuldi. Dai aana ganoojidi idi oojai
aapima garaadufi vaavoitudadami masmaacada
Coriintoara oidaga dai ganampaidifia dai siaa
duutudaifia Diuusi. Dai idi oojai argaraadufii
vaavoitudadami Acaayara oidacami vaatara
AAPA. 2 Aana ipalidi isDiuusi garooga aamadu
Suusi Cristo gartaaanadamiga apiacaagacara
gannaijadagi dai apiaganiibastudacan tadacagi.

3 Diuusi agai dai vaascara soigaalidi aatamacada
dai garbaiaaliatudai cascada caaga fioocai
aatama Diuusi vui. Agai agai daida aroogada
gartaaanadamiga Suusi  Cristo. 4 Siuu
duucu soimaa taatamadagi aatama Diuusi
baigaraaliatudai dai poduucai istutuidi aatama
isbaiaaliatudadagi aa ismaacada soimaasi

taatamai. = > Aatama alia soimaa taatamai
vaavoitudaitai Suusi Cristo poduucai isduucai

soimaasi taata Suusi Cristo. Dai agai vaa Suusi
Cristo saalicada baigaraaliatudai. 6 Aatama
soimaasi taatamai ganaagiditai sai Suusi
Cristo arcaagacara vuviadami dai poduucai

istutuidi aatama isbaiganaaliatudadagi. Dai
Diuusi baigaraaliatudai aatama dai poduucai
aapima baiganaalidifia aapa. Dai poduucai caaga
istutuidi aapima issoimaa taatamadagi poduucai

isduucai soimaa taatamai aatama maivui
Nioocaitai Diuusi. 7 Dai saalicada vaavoitudai aana
1sap1avaav01tudadamu aaplmA Caa maata aana

issoimaasi taatamu aaplmA poduucal isduucai

soimaasi taatamai aana. Dai caa maata aana
isDiuusi baiganaaliatudamu aapima poduucai

isduucai baigifiaaliatudai agai aana.

8 Garaaduiii ipalidi aatama ismaatia aapima

siaasisoimaa taatamaifia aatama Aasia davaariara.
Aliasi cavami soimaasi taatamaifia aatama dai ca-
maitistui isvaamioma soimaasi taatagi. Dai asta

poaliditadai aatama masgarcooda agai. 2 Saalicada
poaliditadai aatama iscacoiya aragai aatama. Di-
uusi dagito ispoduucai apaduuiiiagi tasai aatama
maatana isducatai vaamioma caaga vaavoitudagi
Diuusi dai maisiu poaliada aatama isaagi istutu-
idi isgarsoicadagi. Diuusi agai dai apan dudu-
aacaldi acoidada. 10 Dai Diuusi garsoi tatai ca-
maitarcooditu aatama dai Diuusi quiaa garsoicai.
Daida caa maata aatama isvaascara garsoicadamu
agai. 11 Aliasi gaaagai isdaanada aapima Diuusi
sai garsoicaifia. Dai siaascada muidutai daanadagi
Diuusi sal garsoicaifia muidutai pocaitiada agai
AApa sai baiganalidi Diuusicada maatacatai isDiu-
usi garsoicai.

12 Aliasi  baigaralidi aatama maatacatai
gartagitoidagara  iscan  tuutuiga aatama
tomasiaacoga sioon caaga aapima gansaagida

vaascara 1ipalidifia aatama iscaaga ivuaadagi
tomastumaasi. Aatama aagli maitistutuidi
isivuaadagi gomaasi baiyoma Diuusi agai dai
garsoicai cascada caaga ivueeyi aatama. 13-14 Dai
ganoojidi aatama mosacaasi istumaasi caaga
istutuidi ismaata naijadagi dai maata caacagi
aapima. Dai aana ipalidi sai siaascada ajiagi
istuigaco Suusi Cristo garvaidaquiagi tavaagiamu
baiganaliadamu aapima aatamacada poduucai
isduucai aatama baigaraliadamu aapimacada
ismaacada vaavoitu aSuusi Cristo ganaagiditai
aatama isagai aracasgacara vuviadami.

15-16 Dai vaavoitudai aana isalia baiganalidi
aapima aanacada, aana gandivida ifialiditadai
aidasi Masedoofiia maacoga daivusai aana dai
Apan baigo vacoga daivunucai dai poduucai
goocoaja gandividamudai aana dali aapima
baiganaliadamudai gifinaiditai, dai aapima
caaga  istutiadamudai  isgifisoifiiagi naana
maasicada istumaasi tagitocatadai aana voiyara
Judeea maacoga imaitai. Damos mai aana
isquiaa soimaasi ivuaadatadai aapima dai aana
maisoiganaaliatuda ifialiditadai ganbagaidacai
cascada maiii. 17 Aidasi aagai aana sai gandivida
iflagaitadai aana saalicada gandivida ifialiditadai.
Aana maitarapan ducami aamoco ismaacada
pocaitifia sai duufiiagi amo istumaasi tomasi
maata agai ismaitistutuidi. 18 Diuusi caa maata
ifisaana gandivida ifialiditadai cascada aagaitadai

aana. 19 Aana aamadu Timoteo aamadu Silvanu
casi ganaagidi isSuusi Cristo Diuusi marada

ismaacada tavai tavaagiaifidara Arcaagacara
vuviadami. Agai maiaagai amo istumaasi dai

Ama maasi ivueeyi. Agai VAASCATA 1vueeyl vaasi
istumaasi aagai. 20 Dai Suusi Cristo agai daida
ivueeyi vaasi istumaasi aagai Diuusi saida idufiia
agaitadai oodami vaatara. Dai Suusi Cristo
garsoical tasal caaga fioocaifia aatama Diuusi
vui. 21 Dai Diuusi agai daida garsoicai isapiacaaga
vaavoitudada aatama Suusi Cristo. Dai Diuusi
ootoi galbadaga sai garaamadu daacana, 22 sai
poduucai maatana aatama isDiuusi saalicada
idufiia agaivaasiistumaasi aagai saida idufiia agai.
Diuusi Ibaada agai dai garmaacai gaguvucadagai
tasai caaga ivuaadana Diuusi aa duifidada.

23 Damos maata Diuusi ismaiquiaa ii aana
Coriintoamu maitanbagaida ifialiditai soimaasi
ivuaadatai aapima. 24 Siaascada gandadida
aatama, aatama maitipalidi isganaagidiagi masai
ama maasl vaavoitudana. Aapima cacaaga
vaavoitudaiistumaasiarvaavoicascada. Baiyoma
gansoifia aralidi aatama masai vaamioma
baiganalidifia.

2

1 Dai povai ifialidi aana iscamaiapamu
soiganaliatuda ifiagai gandividacai. 2 Siuu duucu
baiganaliadagi aapima baigifialidifia aana aapa dai
siuu duucu soiganaliadagi aapima soigifialidifia
aana aapa. Poduucai ifissoiganaliatudagi aana
camaitiipucamu isducatai baigifialiatuda aapima.
3Cascada casiganoojiaana asquioma vai poduucai

sioora soimaasi ivuaadatadai isama duuca
tagitocagi sai camaisoimaasi ivuaadana naida

gandivida aana. Vai poduucai siaascada aaji aana
maisoigifialiatudagi aapima. Aapima aragai daida

gnraagal ishaigifialiatudagi. Aana poalidi issiuu
duucu baigifialiadagi aana poduucai aapima
aapa baiganalidifia. 4 Aidasi ganoojiditadai aana
saalicada soigifialiditadai aana gantatagitoitai
dai asta suaacaitadai aana. Damos aana gia
maitipalidi issoiganaliatudagi baiyoma ipalidi
aana ismaatiagi aapima siaasi ganoigadai aana.

5 Gocaali ismaacada soigaraliatu soimaasi
ivuaadatai vaamioma soiganaliatu goovai
aapima tomasi aana soigifiaali aapa.  Damos
camaivaamioma bagai aana agai vai
maivaamioma soigaalidifia. 6 Casi alia soimaa
taatatuldi aapima agai casiavar maifiooquiada
vaamioma. 7 Dai sivi gandaanai aana masai
oigaldana aapima agai dai baigavar aliatuda
val poduucai maipova alidifia agai iscamaitiipu
oigaldaragai agai vaatara. 8 Vai poduucai maatiagi
agai issaalicada oigadai aapima. 9 Aaqui abiaadara
gAN00ji aana masai soimaasi taatatuldiana gocaali
dai poduucai maataca ifiagai sabai gifiaagidi
aapima ischo apa. 10 Dai siaascada oigaldadagi
aapima amaadutai aana oigaldadamu agai aapa.
Dai caa maata Suusi Cristo iscaoigali aana gocaali
dai poduucai vaascatai baiganaliadamu aapima.
11Vai poduucai aDiaavora maitarmaitiagi moscaa
maata aatama isalia yaatavoga agai.

12 Aidasi ii aana Troaasiamu dai aagida ifiagai
aoidacami isSuusi Cristo aracaagacara vuviadami,
agal vaa Suusi Cristo gifisoi sai maata caacana dai
vaavoitudana mui oodami. 13 Damos aidasi ai

aana maitaa garadufii Tito cascada maitaibastan
tada gifiibadaga. Cascada otoma ii aana macadara
Masedonio davaariamu.

14 Damos saalicada  baigaralidi  aatama
Diuusicada. Agai vaa agal daida garsoicai
isapiagaaagiadagi aatama fiiooquida dai garsoical

sai maitarsobicaifiaismaacada vuidara vaata Suusi
Cristo. Diuusi garsoicai ismamaatatuldi aatama

aa istumaasi idui aSuusi Cristo oodami vaatara.
Dai siaascada caaca aoodami isSuusi Cristo
arcaagacara vuviadami baiganaliaracada cascana

idi fiooqui poduucai isduucai baialiaracada
uvaida oodami amo chigian uvadami. 15 Dai
baigalidi Diuusi gaaagiditai aatama Suusi
Cristo fiiooquida. Siaascada mamiadagi ajudidiu
papaaligada cubimidali quiuupiara vaascatai
ismaacada ami daraajagli uvagidacana. Dai
siaascada gaaagiadagi aana Diuusi fiooquida
vaascatai ismaacada ganampaidiadagi caacana
dai aamoco caagacara vuvaquimu dai iimimu

Diuusi aamadu dai aa maivaavoitudamu dai
aDiaavora aamadu iimimu. 16 Ismaacada
vaavoitudai Diuusi fiicoquida agai gia caagacara

vuvacai. Dai ismaacada maivaavoitudai agai
gia, arsibaiimiada ducami Diuusi vaatara. Tomali
amaadutai maitistutiudiisaagi gaaagiadagi Diuusi
Niooquida avanacai Diuusi guvucadadacada.
17 Damos aatama maitarapan ducami muidutai
ismaacada gaaagidi Diuusi fiooquida gamaitaa
alidital tumifisi dai istumaasi gamamaatatuldifia
agal maisiu vaasi arDiuusi fiiooquida. Damos
aatama gaaagidi Diuusi fiooquida saalicada



2 CORINTIOS 3:1 vii 2 CORINTIOS 3:3

maatacatai isarvaavoi dai maisiu gamaitaa
aliditai tumifisi. Diuusi garootoi tasai gaaagidana
Niooquida dai maata agai iscaaga igaaagidi aatama
vaavoitudaitai Suusi Cristo. Aatama arCristo
ojootosada cascada.

3

1 Gomaasicada ismaacada caaagai aatama sioor
maata isbai poalidi aapima isaatama moscaaga
Nioocai aatama aagi garvaatara. Tomasiaaco siaaco
ajioopadagi aatama maitagito ishaacaticagi amo
oojai siaaco aagadagi iscaa tuutuiga aatama podu-
ucai isduucai ivueeyi aa.

2 Saalicada vaamioma arsoifii aapima aatama
garvaatara siamo oojai.  Mosnaiditai oodami
isducatai caaga vaavoitudai aapima poduucai
maatamu iscaaga idui aatama garaa duifidaga
aapima gansaagida. Vaasi imaasi caa maata
aatama garibadagara. 3 Suusi Cristo agai daida
caagacara ganvuvaitu aapima vaavoitudacai
isagai aracangacara vuviadami. Dai agai gansoical

masai camaisoimaasi ivuaadana ootosacai
Diuusi Ibaada isganaamadu daacana. Agai

agali dai tomastuigaco oidaga. Dai aatama
agai daida ganaagidi Suusi Cristo fiiooquida.
Poduucai tomasioora sioora naidi isducatai
canga oidaga aapima agai gia casga maata
isaatama arojootosada Suusi Cristo. Poduucai
ducami isSuusi Cristo oojamudai amo oojai
dai aoojiara aagidamudai vaasi oodami tasi
aatama arojootosada agai. Agai baiyoma ducami

isganiibadagara ooja maisiu oodiara isducataiidui
Diuusi aidasi maa Moseesacaru saalicamigada.

4 Saalicada maata aatama isarDiuusi ojootosada
vaavoitudacai aapima Suusi Cristo. 5 Aatama aagi
maitistutuidi isivuaadagi Diuusi aa duifidada baiy-
oma Diuusi agai daida garmaacai guvucadagai
tasaida ivuaadana aatama istumaasi agai ipalidi.
6 Agai vaa agai daida garsoicai isaagiadagi aatama
oodami sai oidaga saalicami utudui. Aatama ma-
iaagidi oodami sai coiya agaiismaiaagiadagi vaasi
istumaasi gatajai Diuusi baiyoma gaaagidi aatama
sai Diuusi Ibaada maacai ibadagai utudui toma-
sioora sioora vaavoitudagi Suusi Cristo.

7 Damos caa maata aatama isaaquioma gia
coodana oodami ismaacada maiaagidi Diuusi
saalicamigada ismaacada Diuusi o00ji odai
daama. Aidasi maa Diuusi gasaalicamiga

Moseesacaru aliasi dadadacaitadai Moseesacaru
vuivasada dai cascada ajudidiu maitistutuiditadai

isvui nanaavagi Moseesacaru tomasi camaisi
dadadacaitadai agai. 8-9 Diuusi caagacara
naiditadai Moseesacaru aidasi maa agai
gasaalicamiga. Asaalicamicada  coodana
ismaacada maiaagidi.

Dai sivi vaamioma caagacara garnaidi
Diuusi aatama ismaacada gaaagidi goutu
saalicami ismaacada garmaa Diuusi Ibaada.
Goutu saalicamicada Diuusi Ibaada garmaacai
ibadagai utudui. 1011 Goaaqui saalicami aliasi
cangaducatadai  tomasi  maitavapi  cavaca
agaitadai agai damos sivi camaifilamaga agai
toma laachi casi garmaacacai Diuusi goutu



2 CORINTIOS 3:12 ix 2 CORINTIOS 4:2

saalicami ismaacada vaamioma caagadu. Goovai
tomastuigaco namaaca agai.

12 Cascada gaaagidi aatama vaasi istumaasi
Diuusi aagai. Dai aagidi aatama hiooquicada
ismaacada maisijaiga maata caidagai. Caa maata
aatama istomastuigaco namaaca agai idi fiiooqui
cascada. 1316 Aatama maiapan duucai ivueeyi
Moseesacaru. Istumaasi aagaifia agal maicaa
maata caacana aoodami. Dai asta sivi maiquiaa
canga maata caa ajudidiu goaaqui saalicami.
Mosacaasi Suusi Cristo agai dai soicai oodami
ismaata caacagl goaaqui saalicami vaavoitudacai
Suusi Cristo. 17 Suusi Cristo agai daida garmaa
ibadagai utudui. Tomasioora sioora caviaacagi
ibadagai utudui camaiviaa isaagiadagi vaasi
istumaasi aagai Moseesacaru saalicamigadara.
18 Dai sivi aatama vaascatai caaga maata isSuusi
Cristo saalicada caa tuiga. Dai vaascara maata
aatama isagai vaa Suusi Cristo gartaaanadamiga
arDiuusi marada, dai tavaagiaifidara tavai agai
tami oidigi daama, dai tomali amo imidagai
maisoimaasi idui agai. Dai Diuusi Ibaada
guvucadadacada vaas tasali vaamioma caaga
oidacana aatama poduucai isduucai oidacana
Suusi Cristo tami oidigi daama.

4

1 Cascada baigaraliaracada gaaagidi aatama
Diuusi hiooquida. Diuusi garmaa idi aa duifidaga
agai caagacara garnaidi cascada. 2 Oidaga aamo
oodami ismaacada astocai ivueeyi istumaasi siaa
araracami, dai vupuiirumadaifia oodami, dai
maicasga gamamaatatuldifia Diuusi fiooquida

baiyoma aagai agai istumaasi maitarvaavoi.
Damos aatama maitivueeyl gomaasi baiyoma
aatama gamamaatatuldi mosacaasi istumaasi
Arvaavoi, vai poduucai oodami caaga istutuidi
ismaatiagi iscaaga ivueeyi aatama. 3 Aamoco
maicaa maata caa istumaasi gamamaatautuldi
aatama. Agai agai dai maivaavoitudai Suusi
Cristo dai cascada iimia agai aDiaavora aamadu.
4 ADiaavora agai daida artaaanadamigada agai
ismaacada maivaavoitudai Suusi Cristo, dai
maidadagitoi ismaata caacagi agai Siaa Caa
tuiga Suusi Cristo dai maidadagitoi ismaatiagi
isSuusi Cristo arDiuusi. > Aana gia gaaagidi sai
Suusi Cristo arabaitacaaacami vai poduucai siaa
duutuadagi oodami Suusi Cristo dai maisiu aana
Suusi Cristo agai daida artaaanadami dai aana
mosarpioofiigada. Agai gifiootoi ansai gansoicaifia
isvaavoituda aapima agai fiiooquida. ® Diuusi agai
daida idui acuudagi tuucamidara. Dai Diuusi
gArsol iscaaga maatiagi aatama iscaa tuiga agai
maatacatai aatama istuiga Suusi Cristo.

7 Sanlicada viaa guvucadagai Diuusi.  Agai
gifaagidi istumaasi gaaagida aana. Aana aagi
maiviaa guvucadagai baiyoma Diuusi agai
daida gifimaacai guvucadagai ansaida gaaagidifia
fliooquida. 8 Tomasiaaco siaaco ajioopai aatama
aliasi soimaasi taatamai damos VAASCATA gATSOiCAl
Diuusi. Tomasi aamo imidagai maitatasgaifia
aatama  istumaasi  gartatagituagi  vaascara
apiavaavoitudai aatama Diuusi. 9 Tomasi soi
duucai garnaidifia oodami vaascara Diuusi
garanmadu  daacana. Dai garcooda agaifia

oodami damos maitistutuidifia. 10-11 Tomasiaaco
siaaco ajioopai aatama garcooda aagama oodami

poduucai isduucai muaa aagaifia agai aSuusi
quiaa aimaraitai agai tami oidigi daama dai bai
tavapicada muaa damos aatama gia maiquiaa coi,
Suusi Cristo garsoicai gaguvucadacada cascada.
Dai poduucai gamaata isDiuusi duaacali agai.
12Poduucai garcooda aagaifia oodami gaaagiditai
aatama Diuusi fiooquida damos aapima caviaa
ibadaga utudui vaavoitudacai Diuusi fiiooquida.

13 Pocaiti Diuusi fiiooquidara: “Vaavoitu aana
Diuusi fiiooquida dai cascada aagidi aana oodami
Diuusi fiiooquida”, ascaiti. Poduucai aatama aapa
vaavoituda Diuusi fiiooquida dai cascada gaaagidi
aatama Diuusi fiiooquida. 14 Dai caa maata aatama
isDiuusi duaacali gartaaanadamiga Suusi coidada
saagidiaifidara dai poduucai aapa garduduaacalia
agal agal aatama coidada saagidaifidara. Dai
amaasi garvaidaquia agal vaascatai amapai
tavaagiamu Suusi Cristo aamadu. 15 Dai aatama
soimaasi taatamai naana maasi istumaasi dai
gaaagidi Diuusi fiooquida maatacatai ispoduucai
vaamioma gansoical aatama aapima. Dai
poduucai vaamioma muidutai vaavoituda agai
Diuusi fiiooquida dai Diuusi caagacara naijada agai
daiagai pocaitiada agai sai baiganalidi Diuusicada
dai caaga fioocada agai agai Diuusi vui.

16 Cascada baigaralidi aatama. Tomasi
caalimuimi  gartuucuga — vaascara  tiodian
tada garibadaga. 17 Tami oidi daama maisi
cavami soimaasi gataatamai dai alia otoma
daivuscai. Dai gomaasicada Diuusi garmaaquia
agali naana maasi istumaasi cacaagaducami

ismaacada tomastuigaco maiuugiatai. 18 Dai
vaamioma tatagitoi aatama istumaasiaagai Diuusi
Niooquidara sai oidaga tavaagiara siistumaasi
oidaga tami oidigi daama. Vaasi istumaasi
oidaga oidi daama alia otoma uugiatai damos
istumaasi oidaga tavaagiara go gia tomastuigaco
maiuugiatai.

)

1 Gartuucuga arapan ducami amo vaaqui daida
garibadaga gartuucuga arana oidaga. Siaascada
ugitiagi gartuucuga caa maata aatama isDiuusi
garmaaquia agai amai utudui tavaagiara siaaco
tomastuigaco oidacamu aatama dai tomali Amo
imidagai maiuugiatai agai. 2 Aliasi aijigai aatama
ipaliditai iscaiimiagi tavaagiamu dai viaacagi
gartuucuga ismaacada garmaaquia agai Diuusi
3 poduucai gamaata istuucuaca ragai tavaagiara.
4 Quiaa oidacatai garibadaga tami oidi daama
idi tuucugara ismaacada arapan ducami amo
quii alia aijigai aatama soimaasi taatamatai. Dai
tomasi maicoiya aralidi aatama vaascara siooma
ipalidi aatama istavaagiara oidacagi dai viaacagi
gartuucuga ismaacada maiuugiatai tomali amo
imidagai. > Diuusi agai dai poduucai idui. Dai
Diuusi caootoi galbadaga sai garaamadu daacana
sal poduucai maatacana aatama issaalicada
garmaaquia agai tuutucuga uutudui.

6 Cascada baigaralidi aatama Diuusicada, tomasi
caa maata aatama isquiaa oidacatai aatama
tami oidi daama maitistutuidi aatama isoidaga
tavaagiara Diuusi aamadu. 7 Damos VvaaSCATA
garaamadu daja Suusi Cristo vaavoitudaitai

aatama fiooquida agai tomasi maitiquiaa naidi
aatama agai. 8Vaascara baigaralidi aatama. Damos
vaascara vaamioma ipalidi aatama isiimiagi
tavaagiamu siaaco naidia aragai Suusi Cristo
siapiaoidacagi tami oidi daama idi tuucugiara.
9 Cascada ipalidi aatama isivuaadagi istumaasi
ipalidi Diuusi quiaa oidacatai tami oidi daama
dai siaascada tavaagiara daraaja aapa. 10 Dai
aimu istuigaco Suusi Cristo garnaida agai aatama
vaavoitudadami ismaacada caaga ivuaadana aa
duifidada dai ismaacada maicaaga ivuaadana
quiaa oidacatai tami oidi daama. Sioora caaga

ivuaadana Suusi Cristo aa duifidada Suusi
Cristo maaquimu Agal naana maasi istumaasi

cacaagaducami dai sioora maicaaga ivuaadana
maimaaquimu agai gomaasi.

11 Aliasi siaa duutudai aatama Diuusi, cascada
duudatai aagidi aana aoodami sai vaavoitudana
Diuusi fiiooquida. Caa maata Diuusi istuutuiga
aatama daida isaatama aagai mosacaasi istumaasi
ATVaavoi. Daida ipalidi aatama isaapima
AAPA CAA Mmaatacagi gomaasi. 12 Maitipalidi
aatama isaagi ganaagiadagi iscaa tuutuiga
aatama, damos vaascara ipalidi isbaiganaliada
aapima aatamacada. Vai poduucai viaacamu
aapima  isducatai  garsoicadagi  siaascada
gapiar  garvuupadagi aoodami ismaacada
gagarducada ganalidi ivuaadatai ganviituldaraga,
maitatagitoitai  istumaasi  Diuusi  ipalidi
isivuaadagi. 13 Tomasi poalidi noodami ismaisi
cangadu tatagitoi ischo aapa vaascara ivuaadamu
aana mosacaasi istumaasi ipalidi Diuusi ipaliditai

isgansoicadagi aapima. 14 Aliasi gifioigadai Suusi
Cristo cascada povueeyi aana. Suusi Cristo muu

vaasi oodami vaatara. Diuusi soimaasi taatatuldi
Suusi Cristo soimaasi ivuaadatai oodami.
Poduucai Diuusi oigaldi oodami ducami isDiuusi

casoimaasi taatatuldiamudai oodami, cascada
apan ducami isvaasi oodami cacoimudai. 15 Suusi
Cristo muu dai apan duaaca vaasi oodami vaatara
vai ismaacada viaa ibadaga utudui vaavoitudacai
Suusi Cristo camaitivuaadaifia istumaasi aagi
ipalidi isivuaadagi baiyoma ivuaadagi istumaasi
Suusi Cristo ipalidi isivuaadagi. 16 Oodami

maivaavoitudadami soi duucai_naidi aamo
oodami dai caaga naidi aa oodami. Aana

aapa  poduucai naidifia oodami maiquiaa

vaavoitudacai Suusi Cristo dai asta Suusi Cristo
soi duucai naidifia aana. Damos sivi cavaavoitu
aana Suusi Cristo dai amadugan duucai naidi

aana oodami. Maiquiaa vaavoitudaitai aana
Suusi Cristo apan duucai naidi aana oodami
poduucai isduucai amaivaavoitudadami naidi
oodami. Aaquioma poduu naidi aana aSuusi
Cristo damos sivi camaipoduu naidi aana agai.
17 Cascada tomasioora sioora cavaavoitudagi
Suusi Cristo camaiapan duucai tatagitoi tomali
maiapan duucai ivueeyi maiquiaa vaavoitudacai.
Agai viaa amo ibadagai utudui cascada.

18 Diuusi agai dai soicai avaavoitudadami sai
povuaadana vaavoitudacai agai Suusi Cristo. Dai

camalvul vaatacana aatama Diuusi cavaavmtuda—
caiismuu Suusi Cristo aatama garvaatara soimaasi

ivuaadatai aatama. Dai Diuusi gartajai tasai
aagidana oodami sai ama duucai tatagitona sai
poduucai camaivuidara vasatacana agai Diuusi.

19 Diuusi agai dai ootoi Suusi Cristo sai soifiana
oodami sai ama duucai gantatagitona sai po-
duucai Diuusi caagacara naidifia. Dai poduu-
cai Diuusi oigaldi oodami soimaascamigada is-

maacada vaavoitudai Suusi Cristo. Dai Diuusi
gartajai tasai aagidana oodami sai agai saalicada

oigalda alidi soimaascamigada. 20 Cascada Diuusi
garmaa saalicami tasaida arojootosadacana Suusi
Cristo. Dai aagidi aatama oodami istumaasi Diu-
usi ipalidi isaagidiagi. Gandaanai aatama masai
ama duucai gantatagitona masai camaivuidara
vaatacana aapima Diuusi. ASuusi Cristo ipalidi
ispovuaada aapima. 2! Tomali amo imidagai

maisoimaasi idui aSuusi Cristo. Damos aatama
gia soimaasi ivuaadatai Diuusi soimaasi taatat-

uli ASuusi Cristo ducami issoimaasi iducamica-
mudai agai dai sivi camaisoimaasi gartaatatulda

agai Diuusi aatama vaavoitudacai aatama Suusi
Cristo. Dai Diuusi caagacara garnaidi ducami is-
maisoimaasi ivuaadamudai aatama.

6

1 Aatama aamadu aapima ivueeyi Diuusi
aa duifidada cascada ganaagidi aatama masai
apiavaavoitudaifia isDiuusi caagacara gannaidi.
2 Pocaiti Diuusi gafiiooquiara:

Aidasi abiaadara casi ipali aana iscaagacara vu-
viadagi oodami gifidaanaitadai aapima dai
aana gia caa.

Dai aana gia gansoi masai caagacara vuvacana.

Ascaiti Diuusi. Sivi arsiaascada caa Diuusi oodami
ismaacada daanai. Sivi arsiaascada caagacara vu-

vaidi Diuusi oodami.

3 Saalicada ipalidi aatama ismaisoimaasi
ivuaadagi vai tomali amaadutai maipocaitiadagi
sai maicaaga ivueeyi aatama Diuusi aa duifidada.
4 Baiyoma ipalidi aatama iscaaga oidacagi
ivuaadatai Diuusi aa duifidada vai poduucai
vaamioma caaga vaavoitudagi oodami Diuusi
niooquida. Cascada soimaasi taatamai aatama dai
maivui fiioocai Diuusi, tomasi aamo imidagai
maitataagal aatama istumaasi gartatagitoagi
tomali siaaco iimiagi. 5> Daida cavami gargavaifia
oodami, dai garmamaisapaifia. Daida aamnapacara
garcaadaifia oodami dai siaa caitifia iifiaquidatai.
Dai aamo imidagai aliasi gaaata vuaadana aatama
dai aamo imidagai maicocoosaifia dai bibiuugaifia
aatama. 6 Dai maigoogosi garducamica aatama.
Dai caa maata aana Diuusi fiooquida. Dai

maibaacocoi_aatama tomasi aa oodami naana
caiti garnaidi garfiiooquidi. Dai caa tuutuiga

aatama. Dai Diuusi Ibaada garaamadu daja. Dai
saalicada oigaadai aatama vaasi avaavoitudadami.
7Dai gaaagidi aatama Diuusi fiiooquida. Dai Diuusi
garmaacai guvucadagai tasaida ivuaadana vaasi
istumaasi agai ipalidi. Dai Diuusi garsoicai tasaida
ivuaadana mosacaasi istumaasi arcasgaducami
dai poduucai istutuidi aatama isaagi garsoicadagi
siuu duucu aDiaavora soimaasi garduifitulda
aliadagi. 8 Aamo imidagai siaa garduutudai
oodami dai aamo imidagai maisiaa garduutudai.
Aamo oodami garfiiooquidifia dai aa gia cho.
Aamo oodami yaatavogamu garaagaifia dai
aa pocaitifia tasai aatama aagai istumaasi
arvaavoi. 9 Aamo oodami maicaa tuutuiga
garvui ducami ismaitarmaatacamudai tomasi

caaga garmaata dai aamoco caa tuutuiga
garvui tomasi maitarmaata. Aamo imidagai
baitoma garcoodaifia aamo oodami damos

apiaquiaa oidaga aatama. Aamoco aliasi
soimaasi gartaatamituldifia damos maiquiaa
gArCoL. 10 Tomasi aamo imidagai soimaasi

taatamai aatama vaascara baigaralidifia. Tomasi
Arsoituutuigami aatama vaaScara soicai aatama
mui oodami idi fiooquicada ismaacada aagidi

aatama. Maiyviaa aatama tomali amo istumaasi
damos Diuusi garmaacai vaasi istumaasi tagito

aatama. Vaasi gomaasicada caaga gamaata
tasiaatama arDiuusi ojootosada.

11 Aapima garaaduilii Coriintoara oidajami
casi ganaagidi aatama mui naana maasi
istumaasi aatama maitanastoquidi tomali amo
istumaasi. Aatama ganoigadai cascada. 12 Aatama
ipalidi iscaagacara gannaijadagi damos aapima
maitipalidi. 13 Aana gandaanai gifimaamara duucai
masai caaga tuutiacana gifivui poduucai isduucai
caa tuiga aana ganvui.

14 Maitavar apa maasi ivuaada urapacada aa
ismaacada maivaavoitudai. Aapima maiapan
duucai oidaga agai cascada. Agai oojoidi
isivuaadagi naana maasi istumaasi soimaascami
dai aapima gia cho. 15 Suusi Cristo maiapan
duucaiivueeyi aDiaavora daida avaavoitudadami
maiapan duucal ivueeyi amaivaavoitudadami.
16 Gogaa quii vaaco siaa duutudai oodami Diuusi
ismaacada tomastuigaco oidaga maiapan ducami
gogaa quii siaaco siaa duutudai oodami momoono
ismaacada ivueeyi agai. Dai aapima apan ducami

Aquii siaaco siaa duutudai oodami Diuusi.

Potatadai Diuusi garaaqui aadufiicaru:

Aana vaavoitudadami saagida oidaga.

Aana arDiuusigada.

Dai agai argifimaamara.

Ascaiti Diuusi. 17 Cascada pocaiti aapa:

Aapima vaavoitudadami camaitaaagai masiapan
duucai oidacagi agaiismaacada maivaavoi-
tudali,

Casiavar maitivuaada istumaasi soimaascami.
18 Dai aana arganoogacamu,

Dai aapima argifimaamaracamu.

Dai aana caagacara gannaijadamu.

Pocaiti garbaitacaaacamiismaacada saalicada viaa
guvucadagai.

7
1 Aapima gifiaadufii aana ganoigadai. Gomaasi
aagai Diuusi maisiu mosacaasi garaaqui
aadufiicaru vaatara, vaasi gomaasi araatama
garvaatara  AApa. Cascada aliasi gnaagai
tasigajiaadara vipiaadagi vaasi soimaascami dai
camaisoimaasi ivuaadagi. Dai siaa duutudaitai
Diuusi aliasi gaaagai isivuaadagi mosacaasi

istumaasi Diuusi ipalidi.

2 Caagavar tuutiaca aapima garvui. Aatama
maitanmamaatatuli masisoimaasi ivuaadagi
aapima tomali maiyaataidi aatama. 3 Aagai
aana gomaasi maisiu soimaasi ivuaadatai
aapima.  Aana saalicada ganoigadail cascada.
Dai ganoigaadamu aana asta siaascada muu.
4 Vaavoitudai aana masiaapima idufiia agai

vaasi istumaasi ganaagidi aana. Dai saalicada
baigifialidi aana aapimacada. Dai tomasi soimaasi
taatamai aana vaascara saalicada baigifialidi.

> Aidasi abiaadara aayi aatama tami
Masedooniara maiquiaa ganiibastacan tada
garilbadaga alia soimaa taatamai aatama
cascada. Tomasiaaco siaaco ajioopada aatama
garcocoodai oodami dai vaascara tatagitol aana
gifiaadufii vaavoitudadami. Aana maitipalidi
isagai dagituagi ganvaavoidaraga. ¢ Damos Diuusi
agai dai baialiatudai vaavoitudadami ismaacada
soiganaliadagi, cascada baigarali aatama diviacai
Tito. 7 Maisiu mosacaasi diviacai agai. Agai
alia baigaaliatugai aapimacada cascada.  Agai
garaagidi sali aapima saalicada garnaida alidi.
Daida garaagidi aapa sal aapima aliasi gifitatagitoi
daisoiganalidi aanacada. Gomaasicada vaamioma
baigifiaali aana.

8 Tomasi soiganaali aapima naidacai aoojai
ismaacada ganootosi aana vaaSCAra maivuaam
ifialidi aana sivi. Tomastuucamidara soigifiaali
aana maatacai issoiganaali aapima chaaqui
tasai naidacai gooojai 9 vaascara sivi baigifialidi,
maisiu soiganaliacai aapima, aapima ama duucai
gantatagitoi aidasi soiganaali cascada. Diuusi alia
baigaali naiditai isducatai ivuaadana aapima
aidamasi soiganalidi. Cascada maata aana
ismaisoimaasi gandufii ganoojidacai. 10 Siaascada
amaadutai soigaaliadagi dai maivui hioocadagi
Diuusi, poduucai Diuusi alia baigaalidifia dai
poduucai ama duucai gatatagitoifia oodami dai
cangacara vuvacai. Cascada arsoifii issoigaliadagi
oodami siaascada soimaasi ivuaadagi dai

ama duucai gatatagitoifia. Damos siaascada
soigaaliadagi amo maivaavoitudadami dai
maiama duucai gatatagitoi aida gia imi agai
agai aDiaavora aamadu. 11 Damos aapima
alin caaga idui cascada alia baigaali Diuusi dai
canaidi aapima istumaasi apadui gooquiara.
Alian baacoi aapima aagi poaliditai sai Diuusi
soimaasi gantaatatuldi agai dai gifiaabaiditai
ifisaana ganbagaidagi. Cascada ipalidi aapima
ifisaana ganoigaldagi, dai otoma bagaimi aapima
acaali ismaacada soimaasi idui. Dai ipaliditadai
ifisaana gandividiagi. Vaasi gomaasicada caaga
gamaata masiaapima maibaiganalidi acaali vui
soimaasi ivuaadatai agai. 12 Aidasi ganooji aana
maisiu mosacaasi gocaali tagitocatadai aana
ismaacada soimaasi idui tomali gamai ismaacada
soimaasi idufii goovai. Baiyoma maata Diuusi
ispoduucai ganooji aana aliasi ganoigadaitai.
13Vaasi gomaasicada alia baigaralidi aatama.

Dai vaamioma baigaralidi aatama naiditai
isbaigaalidi Tito aapimacada. Tito aliasi baigaalidi
naiditai isducatai ama duucai gantatagitoi dai
gajilaadara vipiaada aapima asoimaascami.
14 Aidasi maiquiaa ii Tito Coriintoamu aana
aagidi masai aapima aagidia agai istumaasi
ganoojida ifiaagaitadai aana dai aapima podui.
Vaasi istumaasi ganaagidi aatama arvaavoi
dai istumaasi aagidi aatama Tito vaasi apadui.
15 Dai sivi vaamioma ganoigadai Tito tatagitoitai
isaapima caaga aagl vaasi istumaasi ganaagidi
agal dai caaga miaadagidacai aapima dai caaga
siaa duutudai aapima agai. 16 Caaga vaavoitudai
aana masiaapima apiassgiada agai istumaasi

ganaagidi aana cascada baigifialidi aana.

8

1 Sivi gifiaadufii ipalidi aana isganaagidagi isdu-
ucatai Diuusi caagacara naidi avaavoitudadami
Masedooniara oidajami dai agai caaga soicai

aa vaavoitudadami. 24 Tomasi aliasi soimaa
taatamai agai vaascara alia baiganalidi. Tomasi

saalicada arsoituutuigami agai vaascara mui
ampagi tumifisi ducami isriricuacamudai agai
daida gardaafiimi tasai dagitona aatama isootosda
atumifisi avaavoitudadami Jerusaleenara
oidajami. 5 Aatama maivaavoitudaitadai ismosaa
mui ampaida agai tumifisi. Aapaga idui agai
vaasi istumaasi Diuusi ipali dai gooquiara duufiia
aliditadai istumaasi aagidi aatama. 6 Mosnaiditai
aana isalia mui ampagi tumifisi avaavoitudadami
Masedooniara oidacami aagidi aana aTito sai agai
Apamu imana maaca siaaco daraaja aapima dai
ganaagidana masai apamu ampaidifia tumifisi
avaavoitudadami soituutuigami Jerusaleenara
oidajami vaatara poduucai isduucai ivuaadatadai
aapima aaquioma. 7 Aapima vaasiaacatai saalicada
canga ivueeyi, dai saalicada caaga vaavoitudai
aapima. Dai aliasi caaga gamamaatatuldifia.
Dai istumaasi ivueeyi aapima baiganaliaracada
ivueeyi. Dai aliasi garoigadai. Dai sivi
aliasi gaaagai iscaaga soifia aapima garaadufii
soituutuigami.

8 Aana ganaagidi gomaasi maisiu gantaaafiia
ifiliditai baiyoma ganaagidi aana gomaasi
masai maatacana isducatai aa vaavoitudadami

baiganaliaracada ampaidi tumifisi garaadufii
vaatara. Dai siaascada aapima gaoidagi aapa
vaascatai maatamu isaapima alia oigadai
garaadufi. 9 Aapima camaata isSuusi Cristo alia
caa tuiga. Aidasi maiquiaa divia agai tami oidigi
daama maiviaagacatadai tomali amo istumaasi
tavaagiara daacatai. Damos diviacai tami oidigi
daama soitigami ganaato agai. Suusi aliasi
ganoigadai cascada poduucai idui, vai poduucai
istuidana aapima isiimiagi tavaagiamu dai ami
viaacagi naana maasi istumaasi cacaagaducami.

10 Aana ganaagidi saida arcaaga isotoma ai-
tudagi atumifisi ismaacada baialiaracada ampaidi
aapima vasumira abiaadara. 11 Sivi istutuidi
aapima masiaitudagi tumifisi massiaaqui aagai
isaituda agai. Vaascatai gaaagai isgamaacadagi
siaasi istutuidi. 12 Sioora baigaliaracada gamaa-
cadagi siaasi istutuidi Diuusi baigalidifia agai vui
AADPA.

13 Aana maitipalidi masvaasi gamaacadagi
masiaajasi viaacagi 14 baiyoma ipalidi aana
masiapan aajasi viaacagi. Sivi aapima
ganbaivitocami viaa cascada gaaagai masiaa
oidagi garaadufii soituutuigami. An tasara
agai ganbaivitocami viaacamu dai aapima
maiviaacamu siagai ganoidamu aapa. Dai
poduucai vaascatai viaacamu aapima istumaasi
tagito. 15 Poduucai isduucai aagai Diuusi
Niooquidara: “Sioora naana maasi viaacatadai
maibaivito, dai sioora baitoma maiviaacatadai
VAASCATA Imaiviaagacatadai”, pocaiti Diuusi
Niooquidara.

16 Dai pocaiti aana sai baigifialidi aana Diuu-
sicada isagai soi Tito isagai ganoigaadagi aapima
poduucai isduucai ganoigadai aana. 17 Tito aliasi
ipalidifia isvaascara baiganaliada aapima cascada
imi agai goovai maisiu mosacaasi ootosaitai aana
baiyoma goovai aagi ipalidi isimiagi cascada.

18 Dai ootosa ragai aatama amai garaduiii Tito
aamadu. Vaasi avaavoitudadami caaga fioocai
gocaali vui, alia caaga gamamaatatulditai goovai
Diuusi fiooquida. 19 Aagi avaavoitudadami
acoval vusaitu gocaali sai garoidana dai
garsoifia ampaidana atumifisi ismaacada ampagi
garaaduili vaavoitudadami aipacoga oidacami.
Aatama ampaidi gotumifisi avaavoitudadami
soituutuigami vaatara dai poduucai maatamu
aa oodami sialia caa tuiga Diuusi, dai poduucai
AApa  gamaatamu isbaigaraliaracada ivueeyi
aatama istumaasi Diuusi ipalidi. 20 Aatama ootosa
aragai idi cacaali caaga tuutiacada sai ampaidana
atumifisi vai poduucai maitarfiiooquidifia oodami.
21 Aatama caaga iduufiia aralidi goaa duifidagai
Diuusi vuitapi dai oodami vuitapi aapa.

22 Dai amai caali oida agai aapa Tito

asmadu adufida dai idi caali camaata aatama
AAPA 1Scaaga ivueeyi Diuusi aa duifidada dai

baigaaliaracada oida agai gogaa vaavoitudaitai
masiaapima saalicada caaga soifia agai garaadufii
soituutuigami tumifisicada. 23 Isamaadutai
gantacacagi istuisi ootoi aana goTito aagidavurai
sai goovai argifiadufii dai gifisoicai gifiaa duifidagara
ganmamaatatulditai Diuusi fiooquida. Dai
isamaadutai gantacacagi istuisi ootoi aana gogaa
vagoocai, aagidavurai sai govaavoitudadami

tami oidacami ootoi., Dai aa oodami_naiditai
iscaa tuutuiga goovai alia caa fioocaifia Suusi

Cristo vaatara. 24 Siaascada maa dadia gocacaali
cangavar miaadagida dai caaga aagiada dai
poduucai maatamu avaavoitudadami aipaco
oidacami masiaapima alia oigadai ganaadufii
vaavoitudadami. Aana caaagidi garaadufii
vaavoitudadami aipaco oidacami masai aapima
alia oigadai ganaadufii vaavoitudadami.

9

1 Aana maiviaa isganaagidagi idi oojiara masai
ampaidana tumifisi garaadufii soituutuigami
vaatara. 2 Camaata aana masiaapima
baialiaracada soicai ganaadufii soituutuigami.
Aana  vaascara  baigifialiaracada  aagidifia
garaadufii vaavoitudadami Masedooniara
oidacami masai aapima Acaayara oidacami
vasumira abiaadara ampaidi tumifisi dai
ootosda agal garaaduiii soituutuigami. Aidasi
mai avaavoitudadami Masedooniara oidajami
masduucatai ivueeyi aapima baitoma vaascatai
vaamioma baiganaliaracada ampaidi tumifisi
Asoituutuigami vaatara. 3 Vaascara ootosa ifiagai
aana idi garaaduiii vai saalicada vaavoi vuusaifia
istumaasi aagai aana ganaagaitai. Dai aana ipalidi
issaalicada bai duuca aapima atumifisi poduucai
isduucai caaagidi aana garaadufii Masedoofiiara
oidacami. 4 Saalicada ipalidi aana isbai duuca
aapima atumifisi siduufiiadagi gifioidagi aamoco
garaadufii tami Masedooniara oidacami siaascada
imiagi aana. Siaa aaran tada aana ismaibai duuca

aapima. Aana vaascara vaavoitudai istumaasi
aagada aapima. Aapima aapa siaa aaran tada
maibai duucacatai. > Cascada aana poalidi sai
aliasi gaaagai isapaga limiagi idi cacaali dai
gansoifia naato ampaidagi atumifisi ismaacada
viaaga isaituda aapima siaaqui aagai. Poduucai
Aagl ampaidamu aapima mosacaasi siaaqui ipalidi
maisiu siaaqui aatama ipaliadagi.

6 Tagitovurai aapima sioora chaaqui gaoidadagi
Diuusi maisicaaga soicaifia, dai sioora mui
gaoidadagi Diuusi caaga soicai aapa. 7 Vaascatai
gnraagal isgaoidadagi siaajaqui caagadu aliadagi.
Mosgnraagal  isbaiganaliaracada  gaoidadagi
maisiu guvucadacada. Diuusi oigadai sioora
baigaaliaracada gaoidi. 8 Diuusi caaga istutuidi
isganmaacadagi naana maasi istumaasi dai
poduucai viaacamu aapima vaasi istumaasi
tagitocagi aapima ganvaatara. Dai poduucai
viaacamu aapima istucuda soicadagi aa. 9 Pocaiti
Diuusi fiiooquidara:

Sioora caa  tuutuiga alin  caaga  soical

Asoituutuigami.

Dai Diuusi vaascara soicadamu sioora caaga soicai
aa.

Ascaiti Diuusi fiiooquidara. 10 Diuusi agai

dai maacai oodami astocai ismaacada asai.
Dai agai vaa Diuusi gAnmaaqulmu aaplmA

vaasi mastumaasi tagitucagi. Dai aapima
ganbaivitocami viaacamu dai poduucai caaga
soicadamu aa. 1112 Siaascada vuidaquia aatama
Asoituutuigami gotumifisi ismaacada ampagi
aapima saalicada baiganaldiamu agai Diuusi vui
viaacatai istumaasi tagito. 13 Dai caaga fiioocadamu

agai Diuusi vui maatacatai isaapima caaga aagidi
istumaasi aagai Suusi Cristo cascada ootosdi
aapima gotumifisi. Dal caaga fioocadamu agail
Diuusi vui mui ootosdacai aapima tumifisi agai
vaatara dai aa vaatara aapa. 14 Dai agai vaamioma
ganoigaadamu cascada daanadamu Diuusi sai
Agal vaamioma gansoicaifia. Agai maata isDiuusi
gansoical iscaa tuutiaca aapima cascada mosaa
caaga soicai aapima dai cascada aliasi ganoigadai
agai. 15 Saalicada baigaralidi aatama Diuusicada
isagal mosaasi gansoicai. Maitistutuidi aatama
iscaaga aagagi isaasi gansoicai Diuusi.

10

1 Aana Paavora ganaagidamu amo istumaasi.
Caamaata aapimaisSuusi Cristo aliasi caa tuiga dai
maioomaliga dai aana aapa ipalidi ispotuigacagi.
Aamo oodami pocaiti sai siaascada ganaamadu
daaca aana maioomaliga aana ganvui damos
siaascada ganoojiada aana aliasi ganbagaifia.
2 Aana gandaanai gifiaadufii masai gajiaadara
viaana vaasi gosoimaascami poduucai siaascada
gaamo imia aana maiviaacamu isganbagaidagi.
Damos isaamoco quiaa pocaitaidagi sai aana
ivueeyi mosacaasi istumaasi aana aagi ipalidi,
agai gia bagaidamu aana. 3 Vaavuava isaatama
aapa aroodami dai quiaa oidi daama oidaga
damos maiapan duucai ivueeyi aatama agai
ismaacada maivaavoitudai Diuusi. 4 Diuusi agai
dai gifisoical iscaaga ivuaada aana aa duifidada
maisiu aana aagi. Amo oodami aagi maitistutuidi
isgajiaadara viaagi gosoimaascami avanacai

Diuusi guvucadadacada. Cascada Diuusi gifimaacai
guvucadagai ansai caaga ivuaadana aa duifidada.
>Idi guvucadagaicada ismaacada Diuusi gifimaacai
vaamioma maata fioocai aana isagai ismaacada
gagarducada ganalidi vui fioocaitai Diuusi
Niooquida iIsmaacada gamamaatatuldi aana. Agai
maitipalidi isoodami maatiagi istumaasi Diuusi
ipalidi isivuaadagi. Dai agai vaa guvucadagaicada
vaamioma istutuidi aana isagai dai avanacai
poduucai agai aapa aagidi Diuusi hiooquida.
6 Siaascada cacaaga aagiada aapima vaasiaacatai
istumaasi aagai Diuusi fiooquidara aida gla
casi istutiadamu aana isbagaidagi ismaacada
maiaagidi Diuusi fiiooquida.

7 Gaaagai mascaaga gantagito naijadagi
istumaasi apavueeyi aapima gansaagida. Dai agai
ismaacada pocaiti saida arSuusi Cristo ojootosada
dai gifivui fioocai gaaagai ismaatacagli ifisaana
aapa arSuusi Cristo ootosada. 8 Tomasi alia
aagai aana sai Suusi Cristo gifimaa amo saalicami
VAASCATYA Maisiaa aarai aana. Suusi Cristo gifimaa
gosaalicami ansai gansoicaifia masai vaamioma
caaga vaavoitudaifia Diuusi fliooquida, maisiu
ansai gansobicaifia isvaavoitudadagi aapima.
9 Maitipalidi aana isganaabacatadagi gomaasicada
ismaacada ganaagidifia aana ganoojiditai. 10 Aamo
oodami pocaitifia sai siaascada ganoojiada
aana ganbagadan caitifia aana dai sai siaascada
ganaamadu daaca aana sai aida gia doadicudan
duucai fiioocaifia aana. 11 Damos agai ismaacada
pocaitifia gaaagai ismaatacagi sai poduucai
isduucai ganoojidifia aana istutuidi ismotuigacagi
siaascada gandividagi.

12 Damos maitipalidi aana isapan tuigacagi agai
ismaacada gagarducada ganalidi gifivui fiioocaitai.
Agai poalidi sai vaamioma sastuduga siaa
oodami. Agai alia vupuiiruga cascada poalidifia sai
vaamioma caaga gamamaatatuldifia siaa aadufida
mamaatatuldiadami. 13 Siaascada ganaagiada
aana ansai caaga ivueeyi gifiaa duifidaga aana
ganaagidifia ~mosacaasi istumaasi ivueeyi
aana. Aana ivueeyi istumaasi Diuusi gifitajai
ansaida ivuaadana, cascada mosacaasi gomaasi
ganaagidifia aana. Dai agai gifitajai ansaida
ganmaatatuldana fiooquida aapima Coriifitoara
oidacami. 14 Aana ivueeyi mosacaasi istumaasi
Diuusi gifiaagidi. Aana agai dai apaga ganaagidi
Suusi Cristo fiiooquida. 15 Aana maiaagai istumaasi
gamamaatatuldi aa mosacaasi istumaasi aana
aagl gamamaatatuldi. Aliasi ipalidi aana masai
vaamioma caaga vaavoitudana aapima nai
poduucai istutiada aana isvaamioma naana
maasi istumaasi ganmaatatuldiagi. 16 Dai
poduucai casi istutuidi aana isgamaatatuldiagi
Diuusi fiooquida sibaacoga siaaco maiquiaa
gamaatatuldi aa oodami.

17 Aliasi arcaagai iscaaga fioocadagi oodami Di-
uusi vui dai maisiu aagi gavaatara. 18 Diuusi
maibaigaalidi agaicada ismaacada caaga fioocadagi
AAglL gavaatara baiyoma aagi Diuusi maata sioora
baialiadagi.

11

1 Maitavar oojodacai caaca istumaasi
ganaagida iflagai aana tomasi poalidi aapima

ismaicaagadu gifitagitoidaga. 2 Diuusi ipalidi sai
baamucan tadacana aana gomamaatatuldiadami
yaatavogami vui, goovai ganvupuiirumada
Alidi cascada.  Aana agai dal ganaagidi sai
Suusi Cristo arcaagacara vuviadami matai
aapima vaavoitu. Dai sivi aliasi ipalidi
aana isaapima apiavaavoitudadagi dai caaga
angiadagi Suusi Cristo. 3 Aana maitipalidi
masganyaatagiadagi tomali maitipalidi aana
masganvupuiirumadadagi masai  gajiaadara
viaana Suusi Cristo poduucai isduucai aDiaavora
yaatagi dai vuiirumagi Eva Edeenara. 4 Aana
maata  masiaapima  caaga  miaadagidifia

tomastuma mamaatatuldiadami  ismaacada
gandaividi dai caaga gantagito caacana istumaasi

ganmamaatatuldiadagi aagaitai aCristo agai,
tomasi maitaragai vaa mamaatatuldiaragai
ismaacada ganmaatatuli aana. Aana ganmaatatuli
sai Suusi Cristo arcaagacara vuviadami dai sai
Diuusi Ibaada garaamadu daja dai sai sioora
vaavoitudai Suusi Cristo caagacara vuvacai.
Damos aa ama maasi ganmamaatatuldi dai
VAASCATA @aapima caaga gantagito caacana. > Agai
poalidi sai vaamioma sastuduga siaa damos aana
poalidi sai maivaamioma sastuduga agai ifisaana.
6 Tomasi aana maicaaga maata fiioocai VAASCATA
caa maata aana istumaasi ganmamaatatuldi agai
cascada maata aana isganyaatagidi agai. Dai
aapima caaga gifimaata dai caa maata istumaasi
gamamaatatuldi aana.

7 Aamo oodami pocaitifia sai isamaadutai
gamamaatatuldiadagi dai maitamaitacadagi
sai maitarsoifii mamaatatuldiaragada.  Sioor

maata  issiooma  arcasgaicamudai  isgifiaa
namaquidamudai  aapima dai  poduucai
vaamioma caaga aagiadamudai istumaasi
ganmamaatatuldifia aana. Baiyoma gaaata
vuaadana aana dai gaagaifia istumaasi tagito
aidasi gandiviji aana dai ganmaatatuli Diuusi
Niooquida poduucai ivuaadana aana gansoifia

inaliditai. 8 Dai aa vaavoitudadami sibaa
oidacami gifioidifia tumifisi aapa ansai aacada

gifisoicaifia ganaamadu daacatai. 9 Aidasi maa
dada avaavoitudadami Masedooniara oidajami
agal agai dai gifloi tumifisi dai poduucai aapima
maisiaa doodai tomali amo istumaasi aana
gifivaatara dai tomali amo imidagai maiviaacamu
aapima issiaa vuaadagi tomali amo istumaasi
aana gifivaatara. 10 Aana vaavoitudai Suusi Cristo
cascada istumaasi aagai aana arvaavoi. Cascada
aagidi aana vaasi Acaaya davaariara oidacami
ansal maitantaanada ifiagai aapima tomali amo
tumifisi. 11 Maitavar povanaliada ismaitanoigadai
aana dai cascada pocaiti. Aagl Diuusi maata
isaliasi ganoigadai aana.

12 Amamaatatuldiadami yaatavogami gantaanai
tumifisi ganmamaatatulditai cascada aana
maitipalidi masiaapima gifioidadagi tumifisi
val maipocaitiadagi amamaatatuldiadami sai
gifiapan duucai ivueeyi. 13 Agai pocaitifia saida
arSuusi Cristo ojootosada damos maitarvaavoi.
Agai mosaryaatavogami. 1415 Dai agai caa
tuutiacami  ganvuaadana damos ivueeyi
istumaasi aDiaavora ipalidi isivuaadagi. ADiaavora
alin yaatavoga aapa cascada. Damos Diuusi
saalicada  soimaasi taatatuldamu soimaasi

ivuaadatai agai.

16 Aana maitipalidi ispoaliada aapima
ismaicaagadu gifitagitoidaga. Damos ispoaliada
aapima ismaicasgadu gifitagitoidaga vaascara
graagal mascaacagi istumaasi ganaagidi aana
gifaagaitai aana aagi isalia caa tuiga aana ducami
isgaducada gifialiadamudai aana. 17 Damos
Suusi Cristo maipoduucai garmaatatuli agai
maigaducada  gaalidifia, cascada vuiirugan
tada aana poduucai fioocaitai. 18 Muidutai
mamaatatuldiadami aagaifia sai alia caaga ivueeyi
ganaa duifidaga cascada aana aapa aagai ansai alia
caaga ivueeyi gifiaa duifidaga. 19 Aapima poalidi
masai alia sastuduga cascada caaga istutuidi
aapima masmaitifioojoadagi vuiirugami duucai
fiioocaitai aana 20 poduucai isduucai maioojodai
aapima  amamaatatuldiadami  yaatavogami
tomasi agai gantataaafiicaru duucai gannaidi,
dai maifiamaquidacai vuuyi ganvustuidaga, dai
soi duucai gannaidi, dai gangavaifia. 21 Damos
aana maioojoidi ispoduucai ivuaadagi. Dai aliasi
baigifialidi aana ismaisoimaasi ganvuiididi.

Amamaatatuldiadami  yaatavogami aagaifia
sai caaga ivueeyi ganaa duifidaga dai aana
aagadamu aapa tomasi vuiirugan tada aana
aagaitai. 22 Agai gagarducada ganalidi judidiucatai.
Aana aapa arjudiu. Dai agai gagarducada
ganalidi Isireliara oidacamicatai.  Aana aapa
arlsireliara oidacami. Dai agai gagarducada
ganalidi Avraafiicaru cajiudadacatai. Aana aapa
arAvraafiicaru cajiudada. 23 Agai gagarducada

ganalidi pocaititai saida arSuusi Cristo ojootosada.
Aana gia saalicada arSuusi Cristo ootosada,
tomasi vuiirugami duucai fioocai aana. Aana
vaamioma gaaagidi Diuusi fiooquida isagai. Dai
aana vaamioma gifigavai oodami isagai. Dai
aana vaamioma muiyoco vaa gifimaisatu isagai.
Dai muiyoco gifimuaa aagaifia oodami. 24 Taama
imidagai gifigaaga ajudidiu iquisanaicada dai vaa
taama imidagai aitu amo coobai dan baivastaama
dan tuvustaamaojo. 25 Dai aapa vaica imidagai
uusicada gifigaaga.  Dai aapa amo imidagai
gifimaicacarai.  Vaica imidagai duupi avaarcu

suudara ismaacadara imaifia aana. _Dai amo
imidagai suudara vii aana amo tasai dai amo

tucagi amo uusiaifidara ifidaagacatal maacasi
davaarai uugidiaifidara. 26 Aana aipaco aimaraifia.
Dai baitoma gifibaa aimaraifia suudagi. Dai
aasivogami gifisobicaifia voiyara. Dai gifiaadufii
gifivui vaatacana dai sibaacoga aa oodami
gifivui vaatacana aapa. Dai gaagar quiiquiara
oidacami gifivui vaatacana aapa. Dai siaascada
oidagana aimarda aana gifiaajaifia aasivogami. Dai
siaascada vaarcuara aimarda aana aamo iimidagai
duupicaifia avaarcu. Dai agai ismaacada yaatagai
saida arvaavoitudadami gifivui vaatacana aapa.

27 Alia soimaa taatamali aana aata vuaadatai.
Muiyoco maicocosaifia aana. Dai muiyoco

alia bibiuugaifia dai tonomocaraifia. Dai aliasi
gaaata vuaadana aana cascada aamo imidagai
maitifiaajal tasai ugidagai. Dai muiyoco imidagai
Avamucaraifia aana. Dai muiyoco imidagai
baitoma maiyuucusucana aana.

28 Dai vaas tasai aana aapa tatagitoi vaasi

vaavoitudadami vaasi aipacoga oidacami.
29 Isamaadutai maicaaga  vaavoitudadagi
ducami ifisaana aapa maicaaga vaavoitudadagi.
I[saa oodami soimaasi duifituldagi amo

vaavoitudadami aana siaa _ aaraifia dai
baamucuifia aana aDiaavora vui. 30 Aana caaagai

naana maasi istumaasi aagaitai isducatai soimaa
taatamaifia val poduucali gamaatana ifisaana
saalicada tagito isDiuusi gifisoicadagi. 31 Caa
maata Diuusi sai istumaasi aagai aana arvaavoi.
Diuusi aroogada gartaaanadamiga Suusi Cristo
dai aliasi gaaagai isvaascatai caaga Hhioocadagi
agai vaatara tomastuigaco. 32 Damasco Aramo
AMapACcara AdAVAATIATA Siaaco taaanai arai Aretas.
Dai amo imidagai Damascara daacatadai aana.
Damasco sicoli cuupi gaagar bibiidaviquicada.

Taida asonar caaacami daarai nuucadacamio
VAAS cuucuparagiara sai gifisobidacana siuu duu

vuusia aana sai gifibaji aagaitadai. 33 Damos
gifiaadufii Amo asarara gifidai dai bidaviqui an
saali gifitavafii. Dai poduucai caagacara vuusai
aana.

12

1 Aana poalidi sai maitarcaagai isgaducada
gifialiada aana  gomaasicada  ismaacada
ivueeyl aana baiyoma aagamu aana istumaasi
gifitaagl gartaaanadamiga Suusi Cristo dai
istumaasi agai gifimaatatuli. 23 Camui uumigi
vaa apadui isvaavoitu aana Suusi Cristo.
Casiapadui baivustaama dan maacova uumigi
isgartaaanadamiga Suusi Cristo  gifivaidacai

tavaagiamu siaaco daja agai. Damos maimaata
aana isbai aagi 1ii gifiibadaga ismoduucai
gifituucuga aapa. Aagl Diuusi maata isducatai
apadui. 4Damos casga maata aana isii tavaagiamu
dai maaca caa aana istumaasi gifiaagidi Diuusi.
Dai Diuusi maitifimaa oigaragai isaagida aana
tomali amaadutai istumaasi caa. 5 Caaga
istutuidi aana isgaducada gifialiadagi aana
imacai tavaagiamu, damos baiyoma alia tagito
aana isDiuusi gifisoicadagi vaas tasai. 6 Caaga
istutuidi aana isganaagidagi naana maasi

istumaasi ismaacada ivuaadana aana. Aana
ganaagiadamudai mosacaasi istumaasi arvaavoi

dai gomaasi maitarvuiirudagaicamudai. Damos
vaaSCAra maiaagaifia. Damos casi gifimaata aapima

naiditai isducatai ivuaadana aana dai isducatai
oidacana dai mosacaasi poduucai ipalidi aana

isgifimaatacagi aapima cascada maiaagaifia naana
maasi istumaasi ismaacada ivuaadana aana.

7Naana maasi istumaasi gagarducami taa aana
tavaagiana. Damos Diuusi maitipali isgaducada
gifialiada aana taagacai gomaasi cascada Diuusi
dagito aDiaavora sai soimaasi gifitaatatuldana
coocodagaicada. Saalicada cooco gifituucuga
ducami isgifisaasimudai amo uusi muucacami.
8 Vaicojo dai aana gifitaaanadamiga sai maigovai
imitudana acoocodagai ® damos agai povifitatadai:
“Aapi mosviaa ismaatiagi ifisaana gaoigadai.
Damos maitan aduaaidagi vai poduucai
gamaatana sai aapi aagli maiviaa guvucadagai
isivuaadagi giflaa duifidaga. Aana agai daida
gamaacai guvucadagai”, ifitatadai Cristo.
Baigifialidi aana maiviaacatai guvucadagai vai

poduucai gamaatana isSuusi Cristo gifimaacai
guvucadagai ansaida ivuaadana aa duifidada.
10 Baigifialidi aana maiviaacatai guvucadagai
poduucai vaamioma caaga maata aana isCristo
agail dai gifimaacai guvucadagai. Dai baigifialidi
aana maiviaacatai guvucadagai isivuaadagi
Cristo aa duifidada, agai gifimaacai guvucadagai
isivuaadagi aa duifidada cascada, daida oodami
gififiiooquidifia vaavoitudaitai aana Suusi Cristo,
dai alia soimaa taatamai aana biuugigai, dai soi
duucai gifinaidi oodami, dai alia soimaa taatamai
naana maasi istumaasi.

11 Aana apan duucai fiioocai amoco ismaacada
maicasgadu tagitoidada aliasi gifiaagaitai aana
aagi damos aapima arganduifii ispoduucai fiioocai
aana, aapima maicaaga fioocai aan imvaatara
cascada. Amamaatatuldiadami yaatavogami
pocaiti saida arojootosada Suusi Cristo dai sai
vaamioma namaga agal istomasioora. Damos
tomasi aana aApa maifiamaga VAASCATA aApan
AaSi namaga aana agai. 12 Aana maioojodacai
ganaagidifia Diuusi hiooquida dai Diuusi gifimaa
guvucadagai ansaida iduuna aapima gansaagida
naana maasi gagarducami dai gomaasicada
canga gamaata ifisaana saalicada arootosada Suusi
Cristo. 13 Aana caagacara gannaidi aapima apan

duucai tomastuma vaavoitudadami_ ismaacada
vaavoitudai Suusi Cristo. Mosaca soifii maitantai
aana poduucai isduucai taanai aana aa. Damos

sioor maata isbai poalidi aapima sai gaaagai
isganaagida aana masai gifioigaldana gocascada.

14 Sjvi cabai gifiduu aana apamu dai gandivida
iflagai sivicada casi arvaicojoca agai. Dai
Apamu maitantaafiimu aana Soifii. Aana
maitagito ganvustuidaga, mosai ipalidi aana
isgifioigrnada aapima. Aana ganooga gifiducami
cascada maitantaanai aana soifii. 15 Baiyoma
baigifialiaracada siaa doadamu aana istumaasi
viaa. Aana bai gifiduu isapiagansoicadagi
vali vaamioma caaga oidacana aapima.
Aana gansoicadamu asta siaascada ugitiagi
gifiguvucadaga, tomasi aana aliasi ganoigadai
poalidi aana masiaapima maitifioigadai.

16 Damos aamoco aapima gansaagidaifidara
tomasi caa maata agai ismaitantai aana soifii
ganaamadu daacatai, vaascara pocaiti ansai
aa vuuyli aana tumifisi ismaacada ampagi
aapima  garaaduflii soituutuigami  vaatara.
17 Dai pocaiti aapa ansai aana ootoi Tito sai
ganvupuiirumadana. 18 Vaavuava isootoi
aana Tito aamadu amai garadufii. Damos agai
maitanvupuiirumagi iimacai. Caa maata aapima
ifisaana aamadu Tito aapan duucai oidacana
aapima gansaagida.

19 Aana maisiu mosacaasi aapima ganaagidi
gomaasi Diuusi gificaa aapa. Aana ganaagidi
istumaasi Cristo ipalidi. Dai aana ipalidi
masiaapima vaamioma caaga vaavoitudagi
Diuusi fiiooquida.  Saalicada ganoigadai aana
cascada. 20 Maimaata aana isducatai daraajamu
aapima siaascada maa divi aana. Aana
maitipalidi isancocoada aapima, dai maitipalidi
iscoimudada tuutiaca, dai maitavar baacoica,
dai tatagitodavurai istumaasi viaagacagi aa,



2 CORINTIOS 12:21 XxXxVil 2 CORINTIOS 13:5

maitavar yaatagada aa, maitavar ganfiiooquiada
aipacoga, maitavar gagarducada ganaliada, dai
maitavar ganvupui fioocada. Nai poduucai
maiviaaca aana isganbagaidagi. Maitipalidi aana
issoiganaaliatudagi. 21 Maitipalidi aana issiaa
aragi Diuusi vui aapimacada tomali maitipalidi
aana  issusuaquiagi  soimaasi  ivuaadatai
aamadutai aapima aaqui abiaadara. Agai quiaa
googosi ganducami.

13

1 Cagoocoaja gandiviji aana sivicada casi
Arvaicojoca agai. Isamaadutai gapiar vuaaja
aAliada gaaduilii sai soimaasi idui gaaagai
isoidacagi gooca isaapa vaica naijadami. 2 Aidasi
ganaamadu daacatadai aana ganaagidi vaascatai
aapima amo fiooqui dal tomasi maacasi daja
aana aApamu ganaagidamu aana agai vaa fiooqui.
Sivi gia soimaasi gantaatatuldamu aana isquiaa
soimaasi ivuaada aapima poduucai isduucai
ganaagidi aana. 3 Poduucai maatamu aapima
isSuusi Cristo guvucadadacada fiioocai aana. Caa
maata aapima sai istumaasi aagai Suusi Cristo
saalicada ivueeyi agai. 4 Vaavuava sai aidasi
sisapicatadai Suusi Cristo curusiaba maiviaaca
maascatadai guvucadagai damos apan duaaca
agai dai tavaagiara daja Diuusi guvucadadacada.
Aatama gia maiviaa guvucadagai damos
Diuusi agai daida garmaacai guvucadagai tasai
ganaagidifia masai soimaasi ivueeyi.

5> Caagavar tatagitoda aapima istumaasi
ivueeyi masabai caaga vaavoitudai. Caa maata

aapima isSuusi Cristo aamadu daja ismaacada
canga vaavoitudai. 6 Ipalidi aana istatagitoda
aapima issaalicada vaavoitudai aana Suusi
Cristo. Aana gia maitanyaatagidi. 7 Daanai

aana Diuusi masali maisoimaasi ivuaadana
aapima, masai baiyoma caagacara oidacana.

Aana saalicada ipalidi ispoduucai oidaca aapima
damos maisiu cascada ipalidi aana isaoodami
siaa gifiduutuadagi. 8 Mosai ipalidi aana isoodami
vaavoitudadagi Diuusi fiooquida aatama tomali
amo imidagai maivuidara vaatacana Diuusi
fiiooquida. 9 Cascada baigifialidifia aana siaascada
canga aagiadagl aapima Diuusi fiiooquida vai
poduucai maiviaaca aatama isganbagadagi
tomasiaa poaliadagiismaiviaa aana guvucadagai.
Dai daanal aana Diuusi masai vaamioma caaga
aagidifia dai vaamioma caaga vaavoitudaifia
Diuusi. 10 Aana ganoojidi idi oojoi maiquiaa
gandividacai vai poduucai siaascada maaca divia
aana maiviaaca isganbagaidagi tomasi viaa aana
saalicami. Gartaaanadamiga agai daida gifimaa
idi saalicami ansai gansoicaifia isvaamioma
caaga vaavoituda dai vaamioma caaga aagiadagi
aapima Diuusi. Diuusi maitipalidiissobicada aana
ganvaavoidaraga.

11 Otoma gartasngadamu aatama gifiaadufii.

Ivuaadavurai mosacaasi _istumaasi
arcangaducami, dai baigavar analiada, dai

Amo tagitoidagai avar viaaca aapima, dai
casiavar maitancocoada. Daida garDiuusiga
ismaacada  gariibastudan  tadatudai  dai
garoigadai ganaamadu daacamu. 12 Caagavar
ganmiaadagiada aipacoga. 13 Vaasi garaadufii

vaavoitudadami tami oidacami Diuuscada
gamviaatuldi.

14 Aana ipalidi isSuusi Cristo caagacara
gannaijadagi, dai sai Diuusi apiaganoigadaifia,
dai sai Diuusi Ibaada ganaamadu daacana.

Mosacaasi.



x1

Diuusi fiooquida utuducami oodamicada
New Testament in Tepehuan, Northern
(MX:ntp:Tepehuan, Northern)
copyright © 1981 Wycliffe Bible Translators, Inc.

Language: Tepehuan, Northern

Translation by: Wycliffe Bible Translators, Inc.

Tepehudn del Norte [ntp], Mexico
Copyright Information

© 1981, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Tepehuan, Northern

© 1981, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/ntp
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
1cd37655-9109-5b5b-ab5d-6e755e5aa421



	2 CORINTIOS

